Nafarroako Parlamentuko Mahaiak, 2020ko abuztuaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Yolanda Ibáñez Pérez andreak aurkezturiko galdera, Nafarroako foru parlamentariek toki entitateetara egindako bisitetan parte hartzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2020ko abuztuaren 24an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikia dagoen Yolanda Ibáñez Pérez andreak, Legebiltzarraren Erregelamenduan ezarritakoaren babesean, galdera hau aurkezten dio Lurralde Kohesiorako kontseilariari, idatziz erantzun dakion.
Erriberriko Udalaren eta Nafarroako Gobernuaren artean Molinacho eta Uxue kaleak egokitzeko hitzarmena sinatzearen ariora, hedabideek jaso dute Gobernuko eta Udaleko agintariek egindako bisita, zeinean agertzen baita foru parlamentari Pablo Azcona jauna. Toki Administrazioaren Zuzendaritza Nagusiak toki entitateetara egindako bisitetan errepikatzen denez aipatu parlamentaria agertzea, zergatik egin dio gonbita zuzendaritza nagusi horrek bakarrik aipatu parlamentariari? Departamentuak jarraituko al du diskriminazio hori izaten gainerako talde parlamentarioekiko, Navarra Suma taldearekiko bereziki?

